
1. HERTSAPEN ADMINISTRATIBOAREN ADIERAZPEN ZILEGIAK
1.1. Nahitaezko exekuzioa

Autotutela administrazioari arrezagutzen zaion ahalmena edo ezaugarria da, eta egintza administratiboak autotutelaren adierazpenak izango dira. Honela, autotutelak normalean bi pausutan funtzionatzen du: autotutela deklaratiboa, hiritarron obligazioa zein den zehaztuz, eta autotutela exekutiboa, aurretik autotutela deklaratiboaren bidez agindutakoa betetzen ez badugu egikarituko dena, exekuzio aginduaren bidez. Honela, bi pausu hauen artean, hiritarroi agindua borondatez betetzeko aukera ematen zaigu, eta betetzen ez badugu erabiliko da nahitaezko exekuzioa. Baina zenbaitetan autotutelaren egikaritza hau momentuan ematen den agindu baten ondorioa izan daiteke, eta hura ez betetzean zuzenean hertsapena erabili ahal izango da, hau da, hertsapen zuzena (adibidez,  poliziak manifestazio bat disolbatzea).





LPC 93: “1. Las Administraciones Públicas no iniciarán ninguna actuación material de ejecución de resoluciones que limite derechos de los particulares sin que previamente  haya sido adoptada la resolución que le sirva de fundamento jurídico. 2. El órgano que ordene un acto de ejecución material de resoluciones estará obligado a notificar al particular interesado la resolución que autorice la actuación administrativa”


LPC 94: “Los actos de las Administraciones Públicas sujetos al Derecho Administrativo serán inmediatamente ejecutivos, salvo lo previsto en los artículos 111 y 138, y en aquellos casos en que una disposición establezca lo contrario o necesiten aprobación o autorización superior”


LPC 95: “Las Administraciones Públicas, a través de sus órganos competentes en cada caso, podrán proceder, previo apercibimiento, a la ejecución forzosa de los actos administrativos, salvo en los supuestos en que se suspenda la ejecución de acuerdo con la ley, o cuando la Constitución o la ley exijan la intervención de los Tribunales”

- Ezaugarri orokorrak
+ Obligazioa betearaztera zuzenduko da

+ Baimen orokorra (LPC 95) ( Administrazioak orokorrean exekutatzeko ahalmena izango du, legeak kontrakoa esaten ez duen bitartean

+ Exekuzio-titulua: aurretiazko egintza (exekutatu aurretik, aurretiazko egintza behar da)

* Erregelamendu eta kontratuek ez dute derrigorrezko exekuzioa ahalbidetzen; aurretik, erregelamenduaren aplikazioan egintza ematea beharrezkoa da, edota kontratua beteaz egintza ematea.

* Administrazioak epe bat eman behar digu egintza borondatez betetzeko, eta ondoren erabili ahal izango du nahitaezko exekuzioa

* Printzipioz, egintza ez da zertan irmoa izan beharrik hura exekutatzeko (salbuespena: isunak)

* Obligazioa borondatez bete ez denean erabiliko da nahitaezko exekuzioa

+ Obligatua: pertsona fisiko zein juridiko pribatua. Obligazioaren titularra beste administrazio publiko bat denean, egintza exekutatu nahi duenaren menpekoa ez bada, ezingo du nahitaezko exekuzioa erabili, bestelako bideak jarraitu beharko dira: Jurisdikzio Kontentzioso-Administratiboa, gatazka...

+ Arau orokorra: exekuzioak ez du obligaziorik berritu edo aldatuko, egintza deklaratiboan esandakoa soilik exekutatuko da (salbu hertsapenezko isunak, LPC 96.1.c)

- Nahitaezko exekuzio-bideak (LPC 96)
( Proportziozkotasuna

( Libertatea gutxien murrizten duena

( Etxebizitzan sartzeko, administratuaren edo epailearen baimena

+ Ondarearen gaineko premiamendua (LPC 97). Administrazioaren egintzak diruzko zor bat deklaratzen badu (isuna...), automatikoki ordaintzeko obligazioa izango dugu, eta ordaintzen ez badugu, berak kobratuko du

* Obligazioa: diru kopurua ordaintzea

* Diru-bilketa prozeduraren arauak (1684/1990 RD, 1990/12/20koa, 91-157 artikuluak)

- Kopurua zehaztuz, ordaindu ez izanaren ziurtagiria

- Premiamendu probidentzia (prozedura hasiko du)

- Ondasunaren enbargoa

- Enkante (subasta) publikoa

+ Ordezko exekuzioa (LPC 98, ejecución subsidiaria). Zerbait egiteko obligazioa dagoenean, administratuak bete nahi ez badu, horren partez hirugarren batek beteko du, eta ondoren administratuak gastuak ordainduko ditu, LPC 97 artikuluko bidetik.

* Erabat pertsonalak (personalísimas) ez diren obligazioak

* Obligazioa administrazioak berak zein beste batek beteko du, zordunaren kontura

* Zordunak gastuak ordainduko ditu (LPC 97)

+ Hertsapenezko isunak (LPC 99)

* Obligazio erabat pertsonalak edo beste batek bete ahal dituenak

* Diru-obligazio gehigarri errepikatuak. Legeak baimendu behar ditu (K 31), eta agindua betetzeko epe egokiak eman behar dira isuna errepikatu aurretik (ordaintzeko denbora eta aukera eman behar da)

* Ordaindu nahi ez den diru kopurua jasotzeko, premiamendu bidea erabiliko da.

+ Pertsonen gaineko indarra (LPC 100, compulsión sobre las personas)

1.2. Hertsapen zuzena
- Helburua: gauzak bere onera ekartzea (ordena publikoa, administrazioaren ondasunak...)

- Normalean ez dago aurretiazko agindu edo prozedurarik, bat-batean erabiltzen da; salbuespenezko egoeratan gehiago erabiltzen da.

- Suposamenduak (OTTO MAYER)

+ Autodefentsa administratiboa: bere antolakuntza edo funtzionamenduaren aurkako egintzen aurrean (Interdictum Proprium).


Administrazioaren ondasunak bi multzotan banatzen dira: ondare-ondasunak, eta jabari publikoko ondasunak (de dominio público). Azken hauek besterenezinak, preskribaezinak eta enbargatu-ezinak dira (K 132). Honela, administrazioak ondare-ondasun bati jabari publikoko ondasunaren izaera eman diezaioke, helburu publikoa emanez (xedematea, afectar), eta orduan bihurtuko da besterenezina, preskribaezina eta enbargatu-ezina.


Honela, jabari publikoko ondasunak ezin badira besterendu, administrazioak interdictum proprium horren bitartez ondasun horiek segurtatu ahal izango ditu, edozein momentutan. Ondare-ondasunen kasuan, berriz, urtebete bakarrik izango luke Interdictum Proprium erabiltzeko, eta epe hau igarota botere judizialera jo beharko luke ondasun hura berreskuratzeko.

+ Delitu, falta edo orden publikoaren aurkako urrapenak eragoztea. Honelakoetan, ez du epailearen aginduaz iharduten, kasu horretan polizia judiziala izango litzatekeelako, eta polizia administratiboaz ari gara. Honela, aipatutako kasuetan administrazioak hertsapenera jo dezake, baina hura ezin da mugagabea izan, arautua egon behar da.

+ Beharrizan egoeran onarturiko neurriak. Hauek salbuespenezko egoeratan onartzen dira, egoera anormaletan. Adibidez, LBRL 21.1.m artikuluan (Ley de Bases de Régimen Local) alkatearen salbuespenezko ahalmenak agertzen dira, edota 1/1992 Lege Organikoa (Corcuera Legea).

- Aurretiazko egintza

+ Exekuzio agindua da zuzenean, EZ da titulu exekutiboa

+ Askotan agindua bat-batekoa izango da (LPC 93.2)

+ Normalean ez da idatzirik emango

- Aurkatu ahal izango da

+ 29/1998 Legea, Jurisdikzio Kontentzioso Administratiboarena, 30. artikulua: “En caso de vía de hecho, el interesado podrá formular requerimiento a la Administración actuante, intimando su cesación. Si dicha intimación no hubiere sido formulada o no fuere atendida dentro de los diez días siguientes a la presentación del requerimiento, podrá deducir directamente recurso contencioso-administrativo”
2. HERTSAPEN ADMINISTRATIBOAREN ADIERAZPEN EZ ZILEGIAK: EGITATE BIDEA
- Legezkotasun printzipioaren mugak gaindituz gero, egitate bidearen aurrean aurkituko gara (vía de hecho)
+ Nahitaezko exekuzioa babesten duen egintzarik ez dagoenean, edo substantzian akastuan denean

+ Iharduera bera akastuna edo gehiegizkoa denean

- Ondorioak: interdiktuaren debekua desagertuko da (LPC 101), administratuaren alde

- Babes bideak:

+ Zuzenbide Komunak emanak: interdiktuak bereziki (besteak beste), Zuzenbide Zibileko akzio guztiak...

+ Helegite administratiboa eta kontentzioso administratiboa (29/1998 Legearen 30. artikulua)

3. ADMINISTRAZIOAREN IHARDUERA TEKNIKOA
- Egintza material eta teknikoak (adibidez, klasea ematea, gaixoa sendatzea...)

+ Eraginkortasunaren printzipioa nagusi (K 103)

+ Eskubide edo askatasunen egikaritza izan ohi da

+ Iharduera juridikotik bereizteko (iharduera teknikoarekin batera iharduera juridikoa ematen da ere)

* Iharduera teknikoa printzipioz ez zaio administrazioari egotziko, funtzionari zehatzari baizik, baina administrazioak bereak egiten ditu emaitzak. Beraz, erantzukizuna administrazioarena izango da.

* Ez du ondorio juridikorik, printzipioz ondorio fisiko hutsak izateko helburua du (hala ere, zenbait ondorio juridiko izan ditzake, baina ez da hura bere lehen helburua; adibidez, klasea ematean, irakaslearen helburu zuzena da ikasleak ezagutzak bereganatzea, baina zeharka ere ikasleak zenbait eskubide bereganatu ditzake: bekak jasotzekoa, titulua eskuratzekoa...). Iharduera teknikoak iharduera juridikoa izango du inguruan beti: iharduera teknikoaren aurretik, ondoren, horrekin batera... 

